
ЭКОЛОГИЯЛЫҚ ҚАУІПСІЗДІККЕ ҚОЛ СҰҒАТЫН 
ЭКОЛОГИЯЛЫҚ ҚЫЛМЫСТЫҚ ҚҰҚЫҚ БҰЗУШЫЛЫҚТАРДЫҢ 

КРИМИНОЛОГИЯЛЫҚ СИПАТТАМАСЫ

Қаражанов Малик Дулатұлы,
Қазақ инновациялық гуманитарлық-заң университетінің Біліктілікті 
жетілдіру және мамандарды қайта даярлау институтының директоры, 
қылмыстық-құқықтық пәндер кафедрасының доценті, «Құқықтану» 
мамандығы бойынша философия докторы (PhD) (Семей қ.)

Қанатов Алмас Қанатұлы,
ҚР Заңнама институты қылмыстық, қылмыстық іс жүргізу, қылмыстық 
атқару заңнамасы және сот сараптамасы бөлімінің бастығы-бас сарапшы, 
заң ғылымдарының кандидаты, доцент 

2015 жылдың 1 қаңтарынан бастап күшіне 
енген Қазақстан Республикасының қылмыстық 
кодексіне сай жаңа редакцияда қылмыс 
ұғымының орнына оны қамтитын қылмыстық 
құқық бұзушылық ұғымы енгеніне байланысты 
экологиялық қылмыстар ендігі арада 
экологиялық қылмысты құқық бұзушылықтар 
деп аталын болды [1]. Сондықтан, осы 
мақалада экологиялық қауіпсіздікке қол 
сұғатын қылмыстық құқық бұзушsлықтардың 
криминологиялық сипаттамасы жаңа түрде 
қаралатын болды.

Қылмыстық құқық бұзушылықтардың кри-
минологиялық сипаттамасы оның қылмыстық-
құқықтық сипаттамасынан қарағанда қылмыс-
тардың алдын алуына байланысты басымды 
сипатта болып келеді. Өйткені, алдын алу 
шаралары жазалау шараларынан қарағанда 
алдынғы қатарда тұру керек. 

Заң әдебиеттерінде қылмыстық құқық бұзу-
шылықтардың криминологиялық сипаттамасы 
- қылмыстық құқық бұзушылықтардың алдын 
алу үшін белгілі қылмыстық құқық бұзушылық 
немесе қоғамға қауіпті іс-әрекет жөнінде 
деректер жиынтығы (жеткілікті ақпарат) 
деп түсіндіріледі. Егер қылмыстық құқық 
бұзушылықтардың алдын алуды бүтін жүйе 
ретінде қарастырсақ, онда криминологиялық 
сипаттама оның бір құрылымдық бөлігі болады, 
ал екіншісі алдын алу іс-шараларын әзірлеу және 
жүзеге асыру болып табылады [2, 136 б.].

Экологиялық қауіпсіздікке қол сұғатын 

қылмыстық құқық бұзушылықтардың кримино-
логиялық сипаттамасының құрылымын аша 
келе, заң ғылымдарының докторы, профессор 
А.О. Алауханов оған келесілерді жатқызуды 
ұсынады: қылмыстық құқық бұзушылықтардың 
жасалуына септігін тигізетін факторлар 
(себептер мен жағдайлар); қылмыстық құқық 
бұзушылықтардың  жайы, оның қоғамға қауіп-
тілігі, таралған аумағы, көлемі, өзіндік салмағы, 
құрылымы, латенттік деңгейі; қылмыстық құқық 
бұзушылықтардың үрдісі: динамикасы, болжамы; 
қылмыскердің жеке басының криминологиялық 
сипаттамасы; қылмыс салдарының сипаттамасы; 
алдын алу шаралары [3, 39-40 б.].

Экологиялық қауіпсіздікке қол сұғатын қыл-
мыстық құқық бұзушылықтардың алдын алу үшін 
осы көрсетілген қасиеттерді криминологиялық 
сипаттамада ашу керек. 

Қазақстан Республикасының Бас Прокура-
турасы Құқықтық статистика және арнайы 
есепке алу жөніндегі Комитеттің мәліметтері 
бойынша қозғалған экологиялық қылмыстық 
құқық бұзушылықтардың санын жылдар 
бойынша төмендегені және ақырғы жылдары 
өскені байқалады: 2002 ж. -575, 2003 ж. – 535, 
2004 ж. – 519,  2005 ж. – 232,  2006 ж. – 176, 2007 
ж. - 194, 2008 ж. – 188,  2009 ж. – 233, 2010 ж. – 
178, 2011 ж. – 150,  2012 ж. - 168, 2013 ж. - 267,  
2014 ж. - 501.

Осыдан көрініп тұрғандай көпшілік сот-
талғандар ҚР ҚК-нің 335-338, 340 баптары 
бойынша екені көрініп тұр. Бұл қылмыстар 

көбінесе не формальды ұзақ дәлелдеуді талап 
етпейді не материалдық тез дәлелденетін істер 
болып келеді. 

Осы жағдайды М.Г. Малыгина да қолдайды: 
«...оларды тергеу көрсеткендей нұқсан не тез 
анықталады не арнайы білімдерді қолданбай 
анықталады» [4, 11 б.].

Заң ғылымдарының кандидаты Б.Ш. Исмаи-
лованың пікірінше, «экологиялық қылмыстар 
құрылымын талдау көрсеткендей, осы 
қылмыстар ішінен тергеліп ашылған қылмыстар 
өте аз кездеседі. Мәселен, 2003 жылы анықталған 
8449 экологиялық құқық бұзушылықтан тек 445 
ғана сотқа жіберілді, оның 412 іс бойынша ғана 
айыптау үкімдері шықты (0,6% ғана барлық 
құқық бұзушылықтар ішінен).

Осыған ұқсас жағдай 2006 жылы 10203 
бұзушылық орын алып, 461 іс сотқа жіберіліп, 
434 іс бойынша айыптау үкімдері шыққан. 
Осы жағдай көптеген құқық бұзушылықтар 
қауіптілігі елеулі емес деп танылады» [5, 88 б.]. 

Біздің жағдайда экологиялық қауіпсіздікке қол 
сұғатын қылмыстық құқық бұзушылықтардың 
сандық-сапалық сипаттамасы экологиялық қыл-
мыстардың жалпы санының ішінде зерттеледі. 

Экологиялық қауіпсіздікке қол сұғатын 
қылмыстық құқық бұзушылықтардың тіркелген 
жалпы экологиялық қылмыстық құқық 
бұзушылықтардың ішінде орташа 1% құрайды. 
Мәселен, 2008 жылы тіркелген экологиялық 
қылмыстық құқық бұзушылықтардың жалпы 
саны - 305, ал экологиялық қауіпсіздікке қол 
сұғатын қылмыстар саны – 4, сол сияқты 2009 
жылы – 397 және 1, 2010 жылы 343 және 2, 
2011 жылы 272 және 8, 2012 жылы 348 және 3 
2013 жылы 571 және 9,  2014 жылы 813 және 12 
сәйкесінше.

Осы тіркелген қылмыстық құқық бұ-
зушылықтардың ішінен экологиялық қауіп-
сіздікке қол сұғатын қылмыстық құқық 
бұзушылықтардың құрылымын талдап көрейік. 
Құқық қорғау органдары осы қылмыстық 
құқық бұзушылықтардың аз көлемі бойынша 
ғана істер қозғаған. Мәселен, 2012 жылы ҚР 
ҚК-нің 324-бабы бойынша – 3 іс қозғалды. 
Қалған экологиялық қауіпсіздікке қол сұғатын 
қылмыстық құқық бұзушылықтар бойынша 
істер қозғалған жоқ. Салыстырмалы талдау 
нәтижесінде 2008-2012 жылдар аралығында 
қозғалған істер бойынша ҚР ҚК-нің 324 және 343 

баптары бойынша бірде бір факті тіркелмегенін 
көруге болады.

Кез келген қылмыстылық түрі сияқты 
экологиялық қауіпсіздікке қол сұғатын 
қылмыстық құқық бұзушылықтардың да сандық 
және сапалық жағынан сипатталады. Сондықтан, 
экологиялық қауіпсіздікке қол сұғатын 
қылмыстық құқық бұзушылықтардың деңгейін, 
құрылымын және динамикасын қарастырамыз.

Қылмыстылық деңгейі қылмыстылықтың 
сандық жағын көрсететін абсолютты және 
салыстырмалы шамамен есептелінеді. Абсо-
лютты шамамен қылмыстылық деңгейін 
анықтау үшін барлық тіркелген қылмыстар мен 
оны жасағандар республика, облыс, қала немесе 
аудан аумағында белгілі кезеңде алынады. 
Қылмыстылық деңгейі салыстырмалы шамамен 
белгілі кезең ішіндегі қылмыстар санымен, 
халық санымен немесе жас шамасымен, 
қоғамдық топтардың арасындағы сәйкестікпен 
есептелінеді [6, 62 б.]. 

Экологиялық қауіпсіздікке қол сұғатын 
қылмыстық құқық бұзушылықтардың деңгейін 
анықтау нәтижесінде абсолютты шама  2014 
жыл бойынша 12 – тіркелген қылмыстар саны 
бойынша көзделсе, ал сотталғандар бойынша –   
0 көрсетті. 

Экологиялық қауіпсіздікке қол сұғатын 
қылмыстардың деңгейін салыстырмалы шама 
ретінде анықтағанда қылмыс жасағандар 
санымен сәйкестендіру керек. 2014 жыл бойынша 
осы шаманы анықтау үшін жасағандардың 
12 іс бойынша ақтамайтын негіздер бойынша 
қылмыстық істер қысқартылған.

Бұл қылмыстардың динамикасына келсек, 
экологиялық қауіпсіздікке қол сұғатын қыл-
мыстық құқық бұзушылықтардың былай 
қозғалысқа түседі.

Егер жалғаспалы тәсілді қолдансақ, онда 1-ші 
кестеден экологиялық қауіпсіздікке қол сұғатын 
қылмыстық құқық бұзушылықтардың көрінісін 
байқауға болады.

Зерттеу кезінде белгілі жыл ретінде базисті 
алып, оны басқа кейінгі жылдармен салыстыру 
жолымен зерттеу деп аталатын базистік тәсілді 
қолданып зерттесек, онда 2-шы кестеден 
экологиялық қауіпсіздікке қол сұғатын 
қылмыстық құқық бұзушылықтардың көрінісін 
байқауға болады.

Кесте 2 - Экологиялық қауіпсіздікке қол сұғатын қылмыстық құқық бұзушылықтарды базистік 
тәсілмен орналастыру

Экологиялық қауіпсіздікке қол сұғатын 
қылмыстық құқық бұзушылықтардың  осындай 
аз көлемді қамтуы көбінесе олардың сотқа 1-2 
іс бойынша ғана үкімдер шығарылуы олардың 
хабарланбауымен немесе олар бойынша 
қылмыстық істер қозғалмауымен сипатталады. 
қылмыстық құқық бұзушылықтардың 
ішінен басым болатын заң ғылымдарының 
кандидаты Ф.С. Жақсыбекова атап өткендей, 
«тіркелетін экологиялық қылмыстық құқық 
бұзушылықтардың  басым бөлігі өсімдіктер 
мен жануарлар дүниесіне қарсы бағытталған 
қылмыстар» [7, 27 б.]. 

Сондықтан, экологиялық қылмыстылық ла-
тенттілік белгісіне ие. Экологиялық қылмыстық 
құқық бұзушылықтардың  латенттігі, оның 
ішінде экологиялық қауіпсіздікке қол сұғатын 
қылмыстық құқық бұзушылықтардың  латенттігі 
құқық қорғау органдарының және Қазақстан 
Республикасының қылмыстық заңнамасының 
беделін түсіретін фактор болып табылады. Ол 
қылмыстық құқық бұзушылықтардың тіркелмеуі 
себебінен болады. Оған әсер ететін жағдайлар 
болып халықтың құқықтық санасының төмен 
деңгейде болуы, құқық қорғау органдарының 
экологиялық қауіпсіздікке қол сұғатын 

Кесте 1 - Экологиялық қауіпсіздікке қол сұғатын қылмыстарды жалғаспалы тәсілмен орналастыру

қылмыстық құқық бұзушылықтар бойынша 
заң білушілігі төмен табылады. Осының 
есебінен қылмыстық құқықтың негізгі қағидасы 
қылмыстық жауаптылықтан құтылмайтындық 
қағидасы бұзылады. Қаралған әкімшілік істердің 
қаулыларын талдай келе, көп жағдайда оларды 
істеген адамдар іс-әрекетінде қылмыс құрамы бар 
екендігін анықтауға болады. Бірақ, құқық қолдану 
органдары көп жағдайда оларға қылмыстық-
құқықтық әсер ету шараларын қолданбаған. 
Сондықтан, босатылған адамдар халық арасында 
бәрібір экологиялық қауіпсіздікке қол сұғатын 
қылмыстық құқық бұзушылықтар бойынша 
қылмыстық жауаптылық болмайды деп өздерінің 
іс-әрекет ету аясын кеңейе бастайды.

Мысалы, Қостанай облыстық қоршаған 
ортаны қорғау басқарамасының әкімшілік құқық 
бұзушылықтар туралы хаттамасына сәйкес 2010 
жылы Қостанай текстиль компаниясы» ЖШС 
қауіпті қалдықтарды жою бойынша экологиялық 
талаптарды бұзғаны және жөндеу цехынды 
қалдықтарды тастайтын көздері нормаланбағаны 
үшін жауаптылыққа тартылды. 

ҚР ӘҚБтК-нің 240-бабының 1-бөлігі бойын-
ша «Қостанай текстиль компаниясы» ЖШС 
бастығына 48 550 тенге айыппұл салынды. 

ҚР ҚК-нің 325-бабында қылмыс заты 
қалдықтар болған жағдайда осы адамды 
қылмыстық жауаптылыққа тарту мүмкін болар 
еді. Ал заңда осындай түсініктеме болмағанына 
байланысты қылмыс құрамының белгілері 
бар іс-әрекеттер әкімшілік болып есептеледі. 

Сөйтіп, осының есебінен көптеген қылмыстар 
анықталмайды, ал практикада қылмыстылық 
жағдайы қылмыстық статистика мәліметтері 
бойынша тек тіркелгендері ғана, сонымен қатар 
қылмыс жасағандар санымен ғана анықталады. 
Сондықтан, «криминалды айсберг» жөнінде 
айтуға болады, онда оның су үсті және су асты 
сәйкестігі 1:7 немесе 1:8 құрайды [8].

Сарапшылардың пікірінше, экологиялық 
қылмыстар, оның ішінде экологиялық қауіпсіз-
дікке қол сұғатын қылмыстар бойынша 
латенттік 95-99% құрайды. Осыған байланысты 
экологиялық қылмыстылықпен күрес мәселесі 
латенттікті есепке ала отырып халықпен тұрақты 
және маңызды мәселелердің бірі ретінде 
бағаланады [9, 54 б.].

РФ Бас прокуратурасы Академиясы Ғылыми-
зерттеу институтының экология саласындағы 
прокурорлық қадағалау мен заңдылықты нығайту 
мәселелері бөлімінің ғылыми қызметкері  заң 
ғылымдарының кандидаты Т.В. Раскиннің 
пікірінше – әр түрлі зерттеулер бойынша 
статистика тек қана нақты криминалдық іс-
әрекеттердің аз бөлігін ғана қамтиды, олардың 
латенттігі 95-99% құрайды. Латенттіктің басты 
детерминанты – қылмыстардың анықталмауы 
табылады [10, 69 б.]. 

Ресей Федерациясында да экологиялық 
қауіпсіздікке қол сұғатын қылмыстардың аз 
тіркелгені бойынша да латентті екенін келесі 
3-ші кестеден көруге болады. 

Кесте 3 - Ресей Федерациясындағы 2000 жылмен салыстырғандағы 2005-2009 аралығындағы 
тіркелген экологиялық қылмыстар

Заң ғылымдарының кандидаты, доцент Д.Н. 
Джунусова жалпы тіркелген қылмыстық құқық 
бұзушылықтардың құрылымында экологиялық 
қылмыстық құқық бұзушылықтардың латенттігі 
7-35% құрайды деп көрсетеді. Олардың көпшілігі 
тергеу барысында тоқтатылады, басқалары 
сотталушылардың кінәсі дәлелденбегендіктен 
сотпен ақтау үкімдері шығарылады. Көп 
материалдар бойынша анықтау органдары негізсіз 
іс қозғаудан бас тартады. Орта есеппен алғанда 
53,3% қылмыстық жауаптылыққа тартылғандар 
ғана сотталады. Жалпы қылмыстылықтың 
өсуіне байланысты, әсіресе экономикалық, 
пайдакүнемдік-зорлық істерінің экологиялық 
қылмыстармен күреске қажетті көңіл бөлінбейді. 
Әлі күнге дейін ол екінші орынға қалдырылып 
ондай қауіптілік туғызбайды деп саналады. 
Сотқа жіберілген істердің 80% шартты соттау, 
санкцияның ең төменгі мөлшерін немесе жазаны 
кейінге қалдыру қолданылған [11, 16 б.]. 

Экологиялық қауіпсіздікке қол сұғатын 
қылмыстық құқық бұзушылықтардың  жоғары 
латенттігі жөнінде қозғаудан бас тартылған 150 
қылмыстық істердің зерттелуі көрсетті, оның 
ішінде 90 % қылмыс құрамының белгілерінің 
болмауы және 10% қылмыс фактісінің анықтал-
мауы болып табылады. 

Әкімшілік істерді зерттей келе, Э.Н. Жевла-
ков, заңсыз балық аулау бойынша әкімішілік 
жауаптылыққа тартылған 100% әкімшілік істер-
де қылмыс құрамы анықталды деп көрсетті  [12].

Ішкі істер органдарының тергеу бөлімінде 
жүргізілген сауалнама нәтижесінде экологиялық 
қауіпсіздікке қол сұғатын қылмыстық құқық 
бұзушылықтардың латенттігі 90% екенін 
көрсетті. Сауалнама нәтижесінде осындай 
қылмыстылықтың себептері анықталды: бір 
тергеушілер заңдардың өзінде жаза жеңіл 
көзделгенін көрсетті, екіншілері – заңдардың 
көпшілігі бланкеттік болуына байланысты қиын 
түсінуін көрсетті, үшіншілері – бұл қылмыстар 
бойынша дәлелдеу қиындығын көрсетті. Осы 
жағдайға жас ғалым К.С. Олжабаева да көңіл 
бөлген: «Егер экологиялық мониторинг немесе 
нұқсанды есептеу әдістемесі бойынша процесте 

сотталушы дауға салып өзінікін дәлелдей алса, 
онда оны жазалау мүмкін болмайды», - дейді 
[13, 128 б.]. Сонымен қатар, құқық қорғау 
органдарының төмен белсенділігі, штаттық 
санының аз болуы да табылады.

Экологиялық қауіпсіздікке қол сұғатын 
қылмыстық құқық бұзушылықтардың саны 
жағынан аз көлемді қамтығандықтан және 
кейбір аймақтарда олар «жұмыс істемейтіндер» 
қатарына жатқандықтан ҚР ҚК-нің 324-327, 
343-баптары бойынша толық криминологиялық 
талдау жасау қиындыққа әкеліп отыр.

ҚР ҚК-нің 326, 343 баптары бойынша көп 
жылдар ішінде тіркелген қылмыстық құқық 
бұзушылықтардың болмауы экологиялық 
қауіпсіздік саласындағы қолайлы жағдай 
болуының дәлелі емес, ол экологиялық 
қауіпсіздікке қол сұғатын қылмыстық құқық 
бұзушылықтардың латентті екенін дәлелдейтін 
тағы бір жағдай. Оның себептері бірнешеу 
қылмыстық құқық бұзушылықтар құрамының 
объективтік белгілерін анықтау қиындығы, 
экологиялық қауіпсіздік саласындағы бақылаудың 
аз болуы, қылмыстық құқық бұзушылықтар 
құрамдарындағы жеткіліксіздіктер тағы басқа. 

Зерттелген әкімшілік құқық бұзушылықтар 
туралы хаттамалар  көрсеткендей, барлығы 
315 хаттамада - 30%-да ҚР ҚК-нің 324-
327, 343 баптарында көзделген экологиялық 
қауіпсіздікке қол сұғатын қылмыстық құқық 
бұзушылықтардың белгілері бар екенін көрсетті.

Қоршаған орта саласындағы құқық бұзу-
шылықтар жалпы талдау көрсеткендей, барлық 
анықталған адамдар ішінен 95% әкімішілік 
жауаптылыққа тартылғаны анықталды.

Сонымен, экологиялық қауіпсіздікке қол 
сұғатын қылмыстық құқық бұзушылықтардың 
кең таралған латентті қылмыс болып табылады, 
өзінің ішкі жасалу табиғаты бар, жасалу 
сылтауы ретінде тез табыс табумен сипатталады. 
Сондықтан, осыған әсер ету осы құбылысты 
дұрыс түсініп саралағанда ғана мемлекеттік-
құқықтық шаралар онымен күрес жүргізгенде 
тиімді болары сөзсіз.

Бұл мақалада Қазақстан Республикасының Жаңа қылмыстық кодексі контекстінде экологиялық 
қауіпсіздікке қол сұғатын қылмыстық құқық бұзушылықтардың криминологиялық сипаттама-
сына талдау жасалған. Мақала авторлары экологиялық қауіпсіздікке қол сұғатын қылмыстық 
құқық бұзушылықтармен күрестің тиімсіздігі себептерін анықтайды. 

Түйін сөздер: экология, экологиялық қылмыстық құқық бұзушылықтар, криминологиялық 
сипаттама, кримнологиялық сипаттама құрылымы, экологиялық қылмстылықтың жайы мен 
динамикасы.

В данной статье дается криминологическая характеристика уголовных правонарушений 
посягающих на экологическую безопасность в контексте нового Уголовного кодекса Республики 
Казахстан. Авторами статьи выявляются основные причины неэффективности борьбы с 
уголовными правонарушениями, посягающих на экологическую безопасность.

Ключевые слова: экология, экологические уголовные правонарушения, криминологическая 
характеристика, структура криминологической характеристики, состояние и динамика 
экологической преступности.

This article analyzes the criminological characteristics of criminal offenses, encroaching on ecological 
safety in the context of the new Criminal Code of the Republic of Kazakhstan. The authors identified the 
main reasons for the ineffectiveness of the fight against criminal offenses, encroaching on ecological safety.

Keywords: ecology, environmental criminal offenses, criminological characteristics, the structure of the 
criminological characteristics, state and dynamics of environmental crime.

